
BOSH MUHARRIR: 

Isanova Feruza Tulqinovna 

 
TAHRIR HAYʼATI: 
 

07.00.00-TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy hodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00-IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti  

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 
nomzodi, dotsent, Toshkent axborot texnologiyalari 
universiteti 

 

09.00.00-FALSAFA FANLARI: 

Hakimov Nazar Hakimovich – falsafa fanlari doktori, 
professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 
professor, Samarqand davlat universiteti; 

G‘aybullayev Otabek Muhammadiyevich – falsafa 
fanlari doktori, professor, Samarqand davlat chet 
tillar instituti; 

Saidova Kamola Uskanbayevna – falsafa fanlari 
doktori, “Tashkent International University of 
Education” xalqaro universiteti; 

Hoshimxonov Mo‘min – falsafa fanlari doktori, 
dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 
doktori, dotsent, Andijon davlat tibbiyot instituti, 
Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 
fanlari nomzodi, dotsent, Toshkent davlat yuridik 
universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00-FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00-YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti;  

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar bo‘yicha 
falsafa doktori (PhD), O‘zbekiston Respublikasi 

Sudyalar oliy kengashi huzuridagi Sudyalar oliy 
maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Rahmatov Elyor Jumaboyevich - yuridik fanlar 
nomzodi, Toshkent davlat yuridik universiteti; 

 

13.00.00-PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pyedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 

fanlari bo‘yicha falsafa doktori (PhD), Samarqand 

davlat universiteti;  

Bobomurotova Latofat Elmurodovna - pedagogika 
fanlari bo‘yicha falsafa doktori (PhD), Samarqand 
davlat universiteti. 

 

19.00.00-PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00-SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00-SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

OAK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar bo‘yicha dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

Ijtimoiy-gumanitar fanlarning 

dolzarb muammolari” elektron jurnali 

2020-yil 6-avgust kuni 1368-sonli 

guvohnoma bilan davlat ro‘yxatiga 

olingan. 

Muassis: “SCIENCEPROBLEMS TEAM” 

masʼuliyati cheklangan jamiyati 

 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefonlar: 

(99) 602-09-84 (telegram). 

mailto:scienceproblems.uz@gmail.com

Kirish. XIX asr ikkinchi yarmida butun Turkiston o‘lkasida kuzatilgani kabi, Samarqand 

madaniy hayotida ham maʼnaviy-maʼrifiy yo‘nalishda o‘ziga xos yangi oqim yaʼni jadidchilik 

sohasi tarix sahnasiga kirib keldi. Jadidlarning asosiy maqsadlari o‘lkada «yangi usul» 

maktablarini ochib, eski o‘quv usulini yangicha asosda qurish edi. Samarqandda bunday 

maktablarga asos solgan atoqli vakillardan – Mahmudxo‘ja Behbudiy, Abdulqodir Shakuriy va 

Hoji Muinlarni ko‘rsatish mumkin. 

Adabiyotlar tahlili. Sadriddin Ayniyning yozishicha, 1903-yili Abdulqodir Shakuriy 

tashabbusi bilan Rajabamin qishlog‘ida yangi usul maktabi ochiladi. Bu maktab uchun 

Abdulqodir Shakuriy tomonidan “Jomeʼ ul – hikoyat” [1,31] nomli darslik yaratiladi. Abdurauf 

Fitrat “Bayonoti sayyohi hindi” (“Hind sayyohining bayonoti”) kitobida qahramon tilidan 

“Samarqandda bir necha yangi boshlang‘ich maktablar bo‘lib, ular ichida yang yaxshisi – 

Shakuriy maktabidir. Bu maktab asta-sekin kerakli cho‘qqini egallaydi. Samarqand 

maktablarini ko‘rib chiqib, ulardan mamnunman” [2,79.] — deb taʼkidlaydi. “Turkestanskiy 

uchitel” gazetasi muxbiri “A.Yenikeyevning yozishicha, yangi usul maktablari o‘zining 

taraqqiyotida turib, mahalliy xalq orasida obro‘ qozondi” [3,197.]” deya taʼkidlaganlar. 

Mahmudxo‘ja Behbudiy yozadiki: “Siz muhtaramlar ham o‘z avlodingizni va aziz bolalaringizni 

agarda xohlasangizki sizdan ko‘ra taraqqiy etsa (din va millatga xizmat ilm va oqillik ila bo‘lur) 

shu ilm zamoni tahsil qilmog‘i uchun harakat qilmog‘ingiz lozimdur” [4,43.] deya jamiyatda 

ilmli yoshlarni tarbiyalashni taʼkidlaganliklarini ko‘rishimiz mumkin. 

Tadqiqot metodologiyasi. Bu ishda tahlil, sintez, induksiya va deduksiya, birlamchi 

manbalarni qiyosiy tahlil qilish kabi usullardan foydalanilgan. 

Tahlil va natijalar. 1903-yili Samarqand shahrining Xo‘ja Nisbatdor mahallasida Hoji 

Muin boshchiligida usuli jadid maktabi ochilgan. U maktabdorlikdan daromad olishni 

o‘ylamagan, maʼrifatparvar zot maktab-maorif yo‘lida fidoyilik ko‘rsatib “Rahnamoi savod” 

nomli alifbo nashr ettirgan va kutubxona tashkil etgan. Birinchi yangi usuldagi maktab  

1904-yili Xo‘jandda [5] ham ochiladi. Maktabga Toshkentdan o‘qituvchi chaqirtiriladi. Bu esa 

hammani quvontirib, yangi usul maktablarini ochishga ruhlantiradi. Yangi o‘quv usullari bilan 

ajralib turgan bunday maktablar soni asta-sekin Samarqandda ko‘payib boraverdi. 

Turkiston jadidlari otasi nomini olgan buyuk maʼrifatparvar, pedagog, jurnalist, muftiy 

Mahmudxo‘ja Behbudiy turli taʼqib va qiyinchiliklarga qaramasdan 1903-yil oxirida 

Rajabamindagi Abdulqodir Shakuriy maktabini Samarqandning Eski shahar “Qo‘shhovuz” 

mahallasida joylashgan hovlisiga ko‘chirib keltiradi va bu maktabga beg‘araz yordam 

ko‘rsatadi. 1905-yili Mahmudxo‘ja Behbudiyning o‘zi Samarqandning Kaftarxona qishlog‘ida 

jadid maktabi ochadi. Unga 40 ga yaqin o‘quvchi taʼlim oladi. 1906-yili “Samarkand” gazetasi 

muxbiri Almatovning yozishicha: “Oddiy maktablarda 3-4 yil ichida o‘rganiladigan bilimlarni 

bu maktabda o‘quvchilar bir yilda o‘zlashtirib olganlar. Shu bilan birga, maktabda dunyoviy 

ilmlar qatorida diniy bilimlar ham berilgan”[6, 3.] 

Mahmudxo‘ja Behbudiy o‘quvchilar uchun 1904-yili “Muntahabi jug‘rofiyai umumiy” 

(“Qisqacha umumiy jug‘rofiya”), “Kitobat ul – atfol” (“Bolalar maktubi”), “Muxtasari tarixi 

islom” (“Islomning qisqacha tarixi”), 1905-yili “Amaliyoti islom” (“Islom amaliyoti”), “Madhali 

jug‘rofiyai umumiy” (“Umumiy jug‘rofiya”), 1908-yili “Muxtasari jug‘rofiyai Rusiy” (“Rusiyaning 

qisqacha jo‘g‘rofiyasi”) kabi darslik va o‘quv qo‘llanmalarni yozgan. Milliy maorif va 

madaniyatni rivojlantirish uchun Behbudiy Samarqandda 1908-yili Turkistonda birinchi marta 

musulmonlar uchun bepul qiroatxona-kutubxona [7] ochib, o‘z mablag‘i hisobiga uni boyitib 

boradi. U Turkistonning birinchi geografik xaritasini tuzadi va maktablarda foydalanish uchun 

nashr qildiradi[8, 23].  

Umuman olganda Behbudiy maorif tizimini isloh qilish uchun faoliyat olib borgan. 

Behbudiyning yozishicha, islohni maktab va madrasalardan boshlash zarur, chunki millat 

hayoti taʼlim-tarbiya bilan belgilanadi [9,224]. Yangi usul maktablari Samarqandda birin-ketin 

ochila boshlaydi. Shunday maktablardan birini shaharda Abdushukurov 1907-yili [10] ochadi. 

Natijada usuli jadid maktablari xalq orasida, asta-sekin bo‘lsa-da, obro‘ topa boshlagan. Jadidlar 

maʼrifat, madaniyatni rivojlantirish, musulmonlarni bilimli va maʼrifatli qilish uchun 

kurashganlar.  

Samarqand jadidlari maktab-maorif ishlariga shu qadar qattiq kirishdilarki, yoshlarni 

ko‘proq til bilishga, shu bilan bilim doirasini kengaytirishga daʼvat etdilar. Ko‘p tillarni bilish 

bilan kofir bo‘lmaydi, degan aqidani targ‘ib qildilar, o‘zlari ham rus tilini o‘rganib, o‘quvchilarni 

ham o‘rgata boshladilar. Ular boshqa millatlarning, ayniqsa, rivojlangan Yevropa  tillari, 

madaniyatini o‘rganish, maktab-maorif ishlarida ularning tartiblarini joriy etishni targ‘ib 

qildilar. Jurnalist Andreyevning yozishicha: “Madaniyatli musulmonlar zamonaviy, taraqqiy 

etgan kelajak hayotda ularning farzandlaridan nimalarni talab qilayotganini anglab, rus-tuzem 

maktablaridan qoniqmay, o‘z farzandlarini maʼlumotli qilishning boshqa yangi yo‘llarini axtarib 

topib, 1900-1905-yillari yangi usul maktablari ochishni boshladilar va ularning soni asta-

sekinlik bilan bo‘lsa-da, o‘lkada ko‘payib bordi” [11].  

Jadidlar maktab-maorif ishlarini Samarqandda yanada rivojlantirib, maktablarning xalq 

orasida obro‘ qozonishi natijasida ularning soni ko‘paya boshladi. “Туркестанский учитель” 

gazetasi muxbiri A.Yenikeyevning yozishicha, yangi usul maktablari o‘zining taraqqiyotida 

turib, mahalliy xalq orasida obro‘ qozondi[12,197]. O‘z xalqi ravnaqi, rivoji uchun kurashgan 

jadidlar “taraqqiyotga erishishimiz uchun, o‘z vrachlarimiz, iqtisodchilarimiz va maʼlumotli 

kishilarimiz bo‘lishi uchun tezda maktab va madrasalarni yangicha isloh etishimiz kerak” 

[13,558], — degan shior ostida harakat boshlaganlar, — deb yozadi “Tujjor” gazetasi.  

Yangi usuldagi maktablarni nafaqat Samarqandda, balki Turkiston o‘lkasida ko‘payishi, 

musulmonlarning ijtimoiy-siyosiy g‘oyalariga ijobiy taʼsir ko‘rsatdi. Bu esa chor maʼmurlarining 

yangi usul maktablari ustidan nazoratni kuchaytirishiga olib keldi. Jadidlar o‘lkadagi matbuot 

sahifalarida mazkur maktablarning mohiyati, maqsadi, taraqqiyot yo‘lidagi ahamiyatlari haqida 

ilmiy-nazariy, publitsistik maqolalar yozib jadidchilikni targ‘ib etdilar.  

Mahmudxo‘ja Behbudiy yozadiki: “Siz muhtaramlar ham o‘z avlodingizni va aziz 

bolalaringizni agarda xohlasangizki sizdan ko‘ra taraqqiy etsa (din va millatga xizmat ilm va 

oqillik ila bo‘lur) shu ilm zamoni tahsil qilmog‘i uchun harakat qilmog‘ingiz lozimdur” [14,43]. 

Jadid maktablarida o‘qib, ilmli va zamon talabiga javob bera oladigan kadrlarni yetkazish uchun 

jadidlar kurashdilar. Bu bilan esa ijtimoiy-siyosiy, milliy-madaniy taraqqiyotda muhim 

o‘rinlarda bo‘lishimizni, Turkistonni mustaqil bo‘lib ravnaq etishini uqtirdilar. Shuning uchun 

ham, Turkestanskiy golosʼ gazetasida yozilishicha “Rus-tuzem maktablarining vaqti o‘tdi. 

Musulmonlar bunga aniq ishonch hosil qilib, rus maktablari, o‘rniga o‘zlarining mahalliy 

maktablarini ochishni ko‘paytirdilar” [15]. 

Mustamlaka maʼmurlari va politsiya nazorati ostida bo‘lishiga qaramasdan jadidlar 

maʼrifatparvarlik harakatlarini kuchaytirib bordilar. Ular gazeta, jurnallar, kutubxonalar, 

nashriyotlar va teatrlar tashkil qildilar. Bularning hammasini o‘zlarining shaxsiy mablag‘lari 

yoki xayriya jamiyatlari hisobiga ochdilar. Misol uchun, Samarqandda 1913-yilning may oyidan 

boshlab Mahmudxo‘ja Behbudiy boshchiligida “Samarqand” gazetasi chiqa boshladi. Gazeta 

Samarqandda “Gazarov va Smeyanov” tipografiyasida nashr [16] etilgan. Bu gazetani nashr 

etish uchun Toshkentda ochilgan taraqqiyparvar musulmonlarning “Umid” xayriya 

jamg‘armasi Munavvarqori Abdurashitxonov orqali 500 rubl [17] jo‘natganlar. “Samarqand” 

gazetasida Turkiston mustaqilligi, ijtimoiy-iqtisodiy hayot to‘g‘risida maqolalar o‘z aksini 

topgan edi. Bu gazetaning 44 ta soni chiqqanidan keyin mablag‘ yetishmovchiligi sababli nashr 

ishi to‘xtatiladi.  

1913-yilning 20-avgustidan boshlab Samarqanddagi “Gazarov va Smeyanov” 

bosmaxonasida yana Behbudiy boshchiligida rus, o‘zbek va tojik tillarida musulmonlarning 

“Oyina” [18] jurnali nashr qilina boshlandi. 1913-1915-yillarda jurnalning 68 nomeri (1720-

bet) chiqib, 1915-yilning iyun oylarida to‘xtatiladi. Bu gazeta va jurnalda ko‘plab jadidlar Hoji 

Muin, Vasliy, Fitrat, Munavvarqori va boshqa jadid namoyandalari o‘z maqolalari bilan ishtirok 

etdilar. Turkiston xalqining savodli va maʼrifatli, to‘q va farovon bo‘lishi, uni ozod va obod 

vatanga aylantirish, birinchi navbatda mustaqillikka erishish, mustamlakachilik iskanjasidan 

xalos bo‘lish jadidchilik harakatining asosiy maqsadi edi. Shunday shiorlar va maqsadlar bilan 

jadidlar o‘z faoliyatlarini, kuch-g‘ayratlarini millatni uyg‘otishga bag‘ishladilar, mahalliy 

xalqning ko‘zini ochib, yuzlarini yorug‘ etish uchun jonlarini tikdilar.  

Xulosa qilib shuni aytish mumkinki, o‘rganilayotgan davrda viloyatda ruslar mahalliy 

aholini ruslashtirish, iloji boricha tashqi dunyodan ajratib qo‘yish maqsadida rus-tuzem 

maktablari ochdilar. Mahalliy xalqni bu maktablarga jalb etishga intildilar. Lekin majburiy 

ochilgan rus-tuzem maktablari mahalliy xalqqa begona edi. Shunday vaziyatda jadid 

namoyandalari o‘z g‘oyalari bilan tarix sahnasiga kirdilar. Bu buyuk maʼrifatparvarlar 

xalqimizni maʼrifatli, dunyoviy bilimlarga ega bo‘lishi uchun kurashdilar. Farzandlarimiz chet 

davlatlarning oliy o‘quv yurtlarida o‘qib, ilm o‘rganishi kerak, deb kurashdilar. Maktablar ochib, 

kitoblar, darsliklar yozib musulmon farzandlarini bepul o‘qishlari uchun sharoitlar yaratdilar. 

Bu maktablar Turkiston xalqlari tarixida maʼrifat o‘chog‘i bo‘lib qoldi. Ular XX asr boshida 

Turkiston aholisining milliy ong va madaniyatini qaytadan yuksalishiga turtki bo‘ldi. 

